
Bosna i Hercegovina F? Bočna u XepueroBiiHa
Federacija Bosne i Hercegovine i cbeaepauuja Bočne u XepneroBune

KANTON SARAJEVO KAHTOH CAPAJEBO
Ministarstvo komunalne privrede, MnmicTapcTBO KOMynajiiie npiiBpeae,

infrastrukture, prostornog uređenja, mnppacTpyKiype, npocTopiior ypeljeiba,
građenja i zaštite okoliša r paljema >i saniTirre OKOJimna

Bosnia and Herzegovina 
Federation of Bosnia and Herzegovina

CANTON SARAJEVO
Ministry of Communal Economy, Infrastructure, Physical

Planning, Construction and Environmental Protection

Broj: 05-01-30-1-27/24
Sarajevo. 8. 2. 2024. godine

Na osnovu člana 15. Zakona o namještenicima u organima državne službe u Federaciji 
Bosne i Hercegovine (Službene novine Federacije Bosne i Hercegovine, broj: 49/05 i 103/21). člana 
31. Zakona o plaćama i naknadama u organima vlasti Kantona Sarajevo (Službene novine Kantona 
Sarajevo, broj: 5/19 i 40/22) i člana 3. Uredbe o naknadama koje nemaju karakter plaće (Službene 
novine Kantona Sarajevo, broj: 17/19 i 52/23) donosim

RJEŠENJE

1. Rusmiri Češko, namješteniku u Ministarstvu komunalne privrede, infrastrukture, 
prostornog uređenja, građenja i zaštite okoliša Kantona Sarajevo, raspoređenoj na radnom mjestu 
višeg referenta za administrativno-tehničke poslove utvrđuje se naknada za slučaj teške bolesti 
člana uže porodice (suprug), u iznosu od 3.930,00 KM (slovima: trihiljadedevetstotinatrideset KM).

2. Naknadu isplatiti iz Budžeta Kantona Sarajevo i to s pozicije Ministarstva komunalne 
privrede, infrastrukture, prostornog uređenja, građenja i zaštite okoliša Kantona Sarajevo.

Obrazloženje

Rusmira Češko, namještenik u Ministarstvu komunalne privrede, infrastrukture, prostornog 
uređenja, građenja i zaštite okoliša Kantona Sarajevo, raspoređena na radnom mjestu višeg referenta 
za administrativno-tehničke poslove, obratila se ministru sa zahtjevom da joj se odobri naknada za 
slučaj teške bolesti člana uže porodice, u ovom slučaju njenog supruga. Imenovana je uz zahtjev 
priložila Nalaz i mišljenje Instituta za medicinsko vještačenje zdravstvenog stanja Sarajevo broj: 
D1F-SA-182/24 od 30. 1. 2024. godine. U Nalazu se navodi da se kod Huse Češke (suprug 
imenovane) radi o teškoj bolesti po Listi bolesti i teškim tjelesnim povredama, temeljem kojih 
državni službenici-namještenici ostvaruju pravo na naknadu za slučaj teške bolesti (Službene novine 
Federacije Bosne i Hercegovine, broj 30/05), kao i ostali uposlenici pravnih lica u javnom i 
privatnom vlasništvu na nivou općine, grda, kantona ili FBiH. Također je u Nalazu navedeno daje 
na osnovu priložene medicinske dokumentacije konstatovano da se radi o stanju nakon operativnog 
liječenja Bazeocelularnog karcinoma skapularne regije desno u novembru 2023. godine te kože 

lijeve potkoljenice u junu 2022. godine. Operisan je radi dvosudovne koronarne bolesti u maju 
2021. godine kada je učinjena revaskularizacija miokarda sa dva bajpasa.

Postupajući po zahtjevu imenovane, utvrđeno je da je isti osnovan u skladu sa odredbom 
člana 3. Uredbe o naknadama koje nemaju karakter plaće (Službene novine Kantona Sarajevo, broj: 
17/19 i 52/23).

Visina naknade i pravo na naknadu iz tačke 1. dispozitiva su određeni u skladu sa članom 
31. Zakona o plaćama i naknadama u organima vlasti Kantona Sarajevo (Službene novine Kantona 
Sarajevo, broj: 5/19 i 40/22) i članom 3. Uredbe o naknadama koje nemaju karakter plaće (Službene 
novine Kantona Sarajevo, broj: 17/19 i 52/23) i iznosi tri prosječne neto plaće isplaćene u Federaciji 
Bosne i Hercegovine prema zadnjem objavljenom statističkom podatku (osnovica: prosječna neto 
plaća isplaćena u Federaciji Bosne i Hercegovine prema zadnjem objavljenom statističkom 
podatku-1.310,00 KM).

Na osnovu izloženog odlučeno je kao u dispozitivu Rješenja.

Pouka o pravnom lijeku: Protiv ovog rješenja može se izjaviti žalba Odboru državne 
službe za žalbe Federacije Bosne i Hercegovine u roku od 15 dana od dana prijema Rješenja.

Dostaviti:
1. Imenovanoj.
2. SSZP,
3. Ministarstvu,
4. Odjeljenju za računovodstvo.
5. Arhivi.

